
He Mihi

Nau mai, haere atu €nei korero ki aku nui, ki aku rahi, ki aku whakatiketike mo
koutou i whai wahi mai ki te awhina, ki te tautoko, ki te poipoi 1 oku whakaaro mo
nga moteatea a O tatau tipuna. Ko ratau tonu te hunga manaaki i nga whare korero o
nga iwi, kua memene ki tawhiti ki Hawaiki, engari ko 0 ratau na reo e warowaro tonu
ana i oku taringa. Nei ra e tangi atu nei ki enei and oku, te hunga moteatea 1 6 matau
marae, i 06 matau whare; ara, a Peta Komaru Tumaurirere raua ko Ruth Walker, a Héni
Ngaropi, a Apirana raua ko Hariata Karawhata, a Mihi Matekai Matahiki, a Moni
Taumaunu, a Tame Te Maro, a Materoa Taare, a Rangi Te Kura Dewes, a Te Huinga
Kirikiri, a Tiopira Tuhiwai, a R€hia Hénare, a Te Rere ki Tawhiti Sidney, a
Tuhimoana Floyd, a Te Kakapaiwaho Tibble, a Wiremu Parker hoki; tae atu ki a Alan
Ruka Broughton o Nga Rauru, a Monita Delamare, a Maaka Jones hoki o Te Whanau
a Apanui, e aku manu tioriori o te pae, haere atu ra, waiho mai ma &nei kupu ruarua

nei koutou e mihi.

Kati kei warewaretia te hunga ora na ratau nei au 1 arahi, i whakakipakipa 1 roto i nga
tau e maha ka hori nei, kia tahuri ki te whai i ténei ahuatanga o tatau, o te Maori, ara,
te moteatea. Ka haere aku mihi ki a Te Kou Rikirangi Gage o Te Whanau a
Umuariki, a Ttmoti Karetu raua ko Te Wharehuia Milroy o Ngai Tiihoe, a Hirini
Moko Mead o Ngati Awa, a Makere Nikora ratau ko Waka Wharehinga, ko Mereira
Davies, ko Te Wairemana Keelan o Te Aitanga a Hauiti, a Mate Kaiwai ratau ko
Waldo Houia, ko Tamati Reedy, ko Kate Walker hoki o Ngati Porou. Tae atu and Ki
oku tuakana, taina, tuahine, tamariki tonu, ara, a Herewini Parata, a Victor Walker, a
Mark Kopua, a Marei Notris, a Georgina Boyd-Kerekere, a Tawera Tahuri, a Cynthia
McCann, a Merearihi Whatuira, a Ani Pahuru, a Derek Lardelli, a Robert Riiha, a
Maria Wynyard, a Lisa Maynard, e hika ma, ¢ ora te kaupapa nei i a koutou. Kaore e

kore kua mahue i a au &tahi tangata hei mihi heoi ka noho taonga tonu taku wareware.

NO reira ka haere tonu nga mihi ki te hunga mirimiri i oku whakaaro kia whai kupu,
kia whai korero, ki a Ahorangi Meihana Durie nana te ara whaiti i whakatakoto mai
kia kitea @ mua, 2 muri hoki ki tona tutukitanga, ki a Takuta Monty Soutar mona e G

tonu nei ki te tautoko, ki te whakatauira mai i te rangatiratanga o te kupu, a, ki a



Ahorangi Taiarahia Black ka roa e whakatenatena mai ana kia mau, kia t, kia ora ai

ténei kaupapa, ina e ti nei, teéna koutou katoa.

Ka waiho noa te mihi whakamutunga ki taku whanau ake, ki taku tuakana, ki a
Paratene nana te huarahi matauranga i whakatokoto mai hei whai ma matau, o6na
taina, ona tuahine, otira nana ano 1 whakatauira mai te tikanga o te manaaki whanau;
tae atu ki taku hoa ki a Rawinia, Ki aku tamariki hoki ki a Te Rauhuia raua ko Te
Aotaihi, te hunga mahue i a au 1 nga rangahautanga, i nga ketuketuhanga, me mihi ra

ka tika.

He Matarere
Téna ano ra to taua kahu, nd to matua ra, nana i waihanga
Na Ruatepupuke, nd Ruatemahara, na Ruatehotahota,

Na Tiaawaihanga, hei kahu ra mo taua ki te pé...z

Ko te kahu ténei hei mau ki te marae o te wananga, mana hoki e whitiki, e hihiri ai te
ngakau me te hinengaro kia oho ki nga whiunga o te kupu, ki nga momo wetenga o te
korero, ki nga whakataunga o nga kaupapa ¢ kia ai ¢ te Maori he oranga mo te iwi; ki

nga momo ahuatanga e kia ai te tangata he Maori hoki na ia.

Tera ko te whakapapa e mea ai koe hei uri na te Maori, a, kua Maori koe; téra ano te
tipu, te noho ranei hei tangata, hei whanau Maori hoki ka tohua mai ai he Maori koe;
tera ano e kaha hiahia ai te ngakau o te tangata kia Maori a ia, a-roto, a-waho hoki, ka

kia ai he Maori and ténei? Kati he aha ia nei te kaupapa o ténei kowhiringa aku?

Tenei ka toro iho te hinengaro ki te pii o te wananga, ki te whare o te ruanuku, ki te
rauikatanga o te whakaaro, i wetekia ai te po, ¢ hua ake ai te korero hei papa korau

mo te tangata ki te whai ao, e marama nei, ¢ whai whakaaro nei tatau.

Ko Rua te puna o te mahara, pupuke ai te huatau, wanangatia ai te kupu, whakina ai te
korero, and nei he atamai, he matau, otira ia he kakahu mo ténei whakaeminga

whakaaro e tapaea atu ana ki mua i te aroaro o te whare matai.

NGO reira nau mai, haere atu &nei korero kia puhipuhia e nga hau o wananga ma, o pia
ma, me kore ake e whai wahi mai ki te whakarahi ake, ki te whakautu, ki te whakahe,

ki te whakatika, ka mutu he take whaikorero tonu te tikanga.

Kati i toko ake te patai i roto i te hinengaro, he aha k& te mataaho ki te pa o te
hinengaro Maori, ara, te pa e noho ai te mauri o nehe ma, te tikanga onamata, te
wananga o nga tahito?® Kia patai mai te tangata, he aha hoki te hua o te hoki

whakamua noa atu ki nga pa kua tipuria e te otaota, e te rarauhe? Ehara i te mea me

! He kupu and mo te dhua o tetahi kaupapa e aro mai ai te tangata.
% Ngata & Jones, 1980, Te Oriori a Te Maperetahi mo6 Tamaunga-o-te-rangi, wh.30.
*Ko te hinengaro tonu o te Maori o mua e korerotia ana i konei.



hoki, engari ka huakina mai te kiiaha, ka tomokia rawatia te pa kia marama atu ai ki
nga wananga, kia whakamaui ake ano te koha a Tangaroa4, kia kia ake ai te Maori, ae,

¢ mohiotia ana he aha i Maori ai, ¢ Maori tonu nei 1 te ao € noho nei tatau inaianei.

Heoi ki te tomokia te pa o te hinengaro Maori nei, ¢ mohio ana te tangata, e rapu ana
iaite aha? Kimi noa, rapa noa, t€ kitea ai ahakoa titiro ana nga whatu, rongo ake ana
nga taringa. Na, ka tatt ki taku e whakaarohia nei, 1 wanangahia i roto i nga tau ka
hori ake. E marama ai, e ora ai te wananga Maori ina huakina mai ai te tatau o te
whare moteatea, ara, ko te huihuinga o nga kupu, o nga korero, o nga momo moteatea
a te Maori ka kia ai he whare moteatea. Na, kaore ma te whatu, ma te taringa ranei e
mohiotia ai te wananga Maori, engari ma te whatumanawa, ma te hinengaro tonu e
marama ai te kite a te tangata o roto o te whare moteatea nei, ka rongo and hoki i
tetahi ahuatanga wairua o te Maori hei kapo mana, hei tikanga oranga tangata mona ki
ténei ao. NO reira koinei taku e whakapae nei, ma te mohio, ma te marama ki nga
moteatea, ki nga kupu tonu o nga moteatea, ki nga momo waiata a 0 tatau tipuna, e

whai wahi ai koe ki te pa o te hinengaro Maori, ma reira e Maori atu ai.

Téna whakaarohia te korero nei a Ngata5

He iwi roreka hoki Te Whanau a Tawhakairiora puta noa i ona rohe katoa, i Te Kawakawa, i
Wharekahika, i Horoera, i roto o Awatere ki te waiata. Ka rua tekau nga tau, tae mai ki
ndaianei i rongo ai au i a ratau e waiata ana i te waiata nei i roto o Hinerupe whare; e ora ana
ano te tangata, te hunga mohio ki nga kupu, ki te rangi, ki nga tikanga o te waiata; ko nga
ringa ki te kapukapu i te oriori, ki te tuhi ki ngd wahi kei reira nga wahi e whakahuahuatia
ana; ko nga kanohi, ko nga whatu, ko nga pane ki te whakatau i nga tikanga o nga kupu. Ko
te roreka ia o nga reo kei roto tonu i aku taringa e oro ana. Ko tona rima tekau pea ki te

waiata, tokorima ano ranei e ora nei, kdaore ranei. Kia tae ki era kupu-

Takitakina ra
E Hora te hii o te puoro, kia whai rd koe
Te tira te roreka, kia mau ko te ha

Ki runga o Totara...

“Ko Tangaroa te tipuna o te whanau a Rua-i-te-wananga ma
® Ngata A.T. & Jones, Pei Te Hurinui, 1980, wh.30.



Ka moe nga kanohi, ka hi ngd pewa, ka tau ngd pane, ka whakatau te reo katoa i te roreka e

whakahaua ra e te waiata.

mo Tamaunga-0-te-rangi, titi rawa iho ki te manawa. Ahakoa noku te kaitito, noku
and te kaituhi, ehara tera i te take i pératia ai. Engari na téra i nanawe mai ai kia
tahuri te whakaaro ki te hii o te puoro, ki te ha o te korero kua whakahuatia ake nei.
Kei whea mai te reka o nga reo tipuna. Ehara i te reka ki 0 naianei reka, engari ki 0
nga tipuna tau ki te waiata, marama ki nga kupu, matau ki nga korero, mau ki nga

tikanga, and nei he Maori.

Ka korero ano a NgataG,

“...kaore he taonga i tua atu i nga waiata. Kei reira e takoto ana te reo i rite mo ia ahua, mo

ia ahua o te tangata Maori...’

He tika hoki, ahakoa he aha te take, he riri, he tangi, he taunu, he aroha, he akoako, ka
waiatatia, ka moteateahia e te Maori hei whakaputa i te whakaaro Maori ki tétahi

ahuatanga o te noho a te Maori.

N©o reira kia whakakakahutia nga whakaaro nei ki nga korero o nehera, hei kakahu
and ki te pa o nga tipuna, ki te marae o nga piwananga, ki te whare o nga waiata kia

eke ki runga i te korero e ki ana,
Ka tipu te whaihanga e hika...’

Kati, ki te noho te tangata ki te whare moteatea hei whakaruru and mona, ka ahatia?
Ka tipu te whaihanga me ki, ara, ka mohio pea ki te takitaki, ki te patere, ki te
whakaoriori, ki te waiata tonu me te mea nei kua mau i a ia nga kupu a nga kaitito,

kua mau hoki i a ia nga korero, a, ka rite.

Heoi ko taku whakapae ko ténei, ma te matau ki nga tikanga me nga korero o te

whare moteatea ka tomokia e koe te ao Maori. Ma reira ano € marama ai te titiro ki

® Ngata & Jones, 2005, wh., Xxxviii.
" Ngata, 1993, Te Waiata Tangi a Rangiuia, whiti 6.



nga poupou e tii ai te whare Maori, e kia ai hei pou wananga ma te tangata, ma te iwi.
Ka whakatiitiiria e au ko nga pou nei hei piringa ma te tangata e kitea ai e ia te
huarahi, te huanui i Maori ai tatau i te ao o nehe ma, e Maori tonu ai tatau, haere ake
nei nga tau. Ehara i te korero ngutukau noa nei engari he kaupapa tonu hei
whakamana and i a te Maori ake, 1 0 te Maori ake, hei ahuatanga oranga hoki mona i
te ao. Ko te kaupapa ia he wananga Maori e mana ai te Maori, ana tikanga, ana

korero hoki.



He Mataihi®
Kati, kia hoki atu ki te taht o taku korero, ko te patai matua ko ténei,

He aha te mataaho ki te pa o te hinengaro Maori, a, ki te ao Maori tonu?

Ko taku whakapae ko ténei,

Ko te moteatea te mataaho ki te pa o te hinengaro Mdori, ki te ao Maori.

Na reira, he aha nga tikanga me nga korero o te whare moteatea e kia ai ma téra e
marama ai te tangata ki te pa o te hinengaro Maori, otira ki te ao Maori tonu. Kia
tikina atu ko nga pou hei whakatii i t€nei momo whare moteatea hei ahuatanga
wananga maku, hei korero hoki ma te tangata.

1. Te Pou Korero — he whare korero®

‘Pou hihiri, pou rarama, téna te pou...’

1.1  Te kawa o te korero

1.2 He aha te whare korero?

1.3  Nga momo whakatakotoranga korero
1.4 Nga whare korero

15 Te kawa o Wharekorero

1.6 Te tikanga o Wharekorero

1.7 Te whakatau a Wharekorero

2. Te Pou Wananga — he whare wananga

‘Apa ia nei he whare kotahi, he pokotahi; nana i tuata te wananga’.

2.1  He ahate wananga?

2.2  Itakea mai te wananga i hea?

2.3  He aha ta te waiata whakaatu i t€nei mea te wananga?
2.4 Mo wai ke te wananga?

2.5  He aha te ahua o te wananga i Aotearoa nei?

8 Ko mua o te whare

® He wa ka tuhia e au ko ‘whare korero’ hei whare mo te korero. He wa and ka tuhia ko ‘Wharekorero

ke hei tohu ingoa i runga i te tikanga o tétahi o nga whare wananga o Taranganui a-Kiwa, ko
Wharekorero tonu te ingoa.

2.6

Nga wananga Maori o €nei ra.

3. Te Pou Reo — Korerotia

‘Toku reo, toku mapihi maurea’

3.1
3.2
3.3
3.4
3.5
3.6

He aha te wahi ki te reo Maori?
He taonga ranei te reo?

He aha te mana o te reo Maori?
Te mana o te reo o iwi ke.

He aha nga tauira o te reo Maori?

TO te ao tahito, to te ao hou

4, Te Pou Reo Moteatea

‘He ngakau moteatea, he ngakau mateatea™...”

4.1
4.2
4.3
4.4

Waiata tangi
Patere
Oriori

Waiata aroha

5. Te Pouo Te lwi

‘Tahutia atu e koe, nd Ruataupare a Hinemaurea...’

5.1
5.2
5.3
5.4
5.5
5.6

He aha ke te iwi?

He aha ta te iwi, ta te hapt ki te moteatea?
Te whakapapa tipuna

Te whakapapa whenua

Te mahi ohu — te tito waiata

Nga taurahere iwi

1o He rite te mateatea me te moteatea.

6.

7.

8.

9.

Te Pou o Toi

‘He toi tangata, he manawa ora...’

6.1
6.2
6.3
6.4
6.5

He aha te toi?

He aha te wahi ki a Paikea?

He aha te mahi toi?

He aha i whiriwhiria ai te mahi toi hei mahi ma te iwi?

He aha e noho whariki ai nga moteatea mo nga mabhi a te iwi,

ara, mo nga mabhi toi?

Te Pou Kauhou Ora

Whakakau he tipua, whakakau he taniwha...

7.1
7.2
7.3
7.4

Paikea
Te Huripiireiata
Te karakia whakakau a Paikea

He kauhou ora

Te Pou Korero Huna

He korero huna ia na o tipuna ki Taumata i Te Maurea

8.1 Ko Taumata i Te Maurea
8.2  Tetangi a Rangiuia
8.3 Ko Rangiuia
8.4 Ko Te Rawheoro
8.5  Te whiti tuaono o te tangi a Rangiuia.
Te Pou Kura
* Te Toi o Nga Rangi...’
9.1  Toihoukura
9.2  Te Toi o Nga Rangi
9.3  Ruawananga
9.4 Rongomarae

10.

11.

9.5 Rongomaraeroa
9.6  Tokimatua

9.7 Te kura a Tangaroa

Te Pou Whaihanga

‘Ka tipu ané te whaihanga, e hika, ki Uawa...

10.1 Te Aitanga a Hauiti
10.2 Toi Hauiti

10.3 Te Toi Whanaunga

Hei whakakapi

